
[bookmark: _Hlk162860616]  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ, ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1․ Իրավական ակտի ընդունման անհրաժեշտությունը․
[bookmark: _GoBack]Հայաստանի Հանրապետության կառավարության «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություն, լրացում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունումը պայմանավորված է Հայաստանի Հանրապետության Արագածոտնի մարզի Թալին համայնքում բացահայտված առաջնահերթ և հրատապ լուծում պահանջող հիմնախնդիրների լուծման հրատապությամբ:

2․Կարգավորման հարաբերությունների ներկա վիճակը և առկա խնդիրները.
 Հայաստանի Հանրապետությունում արդյունաբերական մասշտաբի «Այգ-1» արևային ֆոտովոլտային ծրագրի շրջանակներում արևային ֆոտովոլտային կայանների կառուցման նպատակով Արագածոտնի մարզի Թալին համայնքը համայնքի սեփականություն հանդիսացող՝ 169.8614 հեկտար ընդհանուր մակերեսով հողամասերը՝ որպես պետական սեփականություն, նվիրաբերում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին, որի համար դրամական փոխհատուցում չի ստացել։  
2024թ. Թալին համայնքի բնակավայրերում նախատեսվում է իրականացնել 70 մլն դրամի գազամատակարարման աշխատանքներ և 280 մլն դրամի՝ խմելու ջրի ցանցերի հիմնանորոգման աշխատանքներ:
                Հայաստանի Հանրապետության Արագածոտնի մարզի Թալին համայնքի առաջնահերթ և հրատապ լուծում պահանջող հիմնախնդիրների լուծման նպատակով առաջարկվում է 1157 «Քաղաքային զարգացում» ծրագրի 21002 «Երևանի մետրոպոլիտենի ենթակառուցվածքների կառուցում» միջոցառումից Հայաստանի Հանրապետության տարածքային կառավարման և ենթակառուցվածքների նախարարության 1212 «Տարածքային զարգացում»  ծրագրի 12025 «Մարզերում առաջնահերթ լուծում պահանջող հիմնախնդիրների լուծում» միջոցառմանը հատկացնել 350․0 մլն ՀՀ դրամ գումար՝ համայնքային ենթակայության ենթակառուցվածքներում կապիտալ նշանակություն ունեցող կարևորագույն և հրատապ ծրագրեր իրականացնելու նպատակով: 
Հարկ է հաշվի առնել նաև այն հանգամանքը, որ 2023 թվականի մարտի 2-ի N 274-Ա որոշմամբ՝ ՀՀ Արագածոտնի մարզի Թալին համայնքի ավագանու 2023 թվականի փետրվարի 28-ի N 11-Ա որոշման հիման վրա Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին է նվիրաբերել շուրջ 169,8614 հա ընդհանուր մակերերսով հողամաս։
3   Ակնկալվող արդյունքները.
Նախագծի ընդունմամբ ՀՀ Արագածոտնի մարզի Թալին համայնքում կիրականացվեն առաջնահերթ լուծում պահանջող անհետաձգելի ծրագրեր, որոնց արդյունքում լուծում կտրվի համայնքային նշանակություն ունեցող հիմնախնդիրներին։ 
4․Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին  
Նախագծի ընդունումը Հայաստանի Հանրապետության 2024 թվականի պետական բյուջեի տարեկան եկամուտների և ծախսերի փոփոխությունների չի հանգեցնում:
5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: 

6․ Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

7․Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է Հայաստանի Հանրապետության Կառավարության 2021-2026թթ. ծրագրի «6.6 Տարածքային կառավարում և տեղական ինքնակառավարում» ենթակետից։

